
KIEL VERKI KAJ TRADUKI POEMOJN?

La esperanta rimo

Esperanto estas la lingvo de muzike sonoraj rimoj. La klaraj voka-
loj, la strikte distingitaj konsonantoj ebligas tiajn purajn kaj longe
postsonorajn rimakordojn, kiajn oni trovas eble nur en la itala lingvo.
Tamen, la lingvo ne estas ri¢a je rimoj. Gia rimmalriceco j jg estas bone
komprenebla: la lmgvo havas relative malgrandan radikaron kaj, Car
la samaj gramatikaj formoj havas samajn finajojn, 1a nombro de rimoj
preskall egalas al la limita nombro de la interrimantaj radikoj. Car-
penti malgrandajn poemojn kun la eterna ripetado de $imaj ,,prari-
moj”’ (koro-floro-odoro; amo-flamo-ornamo; bela-¢iela-miela; sento-
vento-turmento; lin-fin’-sin’; loko-voko ktp.) ne estas malfacile, sed
la tradukanto de pli formriCaj poemoj ofte rompas al si senkonsile
la kapon kaj sentas urgan bezonon: plivastigi la tro striktajn kadrojn
de la espaj rimreguloj.

Zamenhof kaj Grabowski uzis nur rimojn purajn. Sed ili tro ofte
helpis sin per suﬁksrimoj per kunrimigo de samaj gramatikaj elemen-
,,La Espero” kvm estas tiaj sukasmmo_|, inter la unyaj 50 rimparoj
de Sinjoro Tadeo trovigas 13 sufiksrimparoj. Do mem Grabowski,
kiu la sufiksrimon tiel sprite baptis adasismo, estis tamen devigita ne
malofte uzi ilin. Kaj vane oni legas en la ,,Esperanta Versfarado” de
Parisot kaj Cart: ,Rimo konsistanta nur el gramatikaj finigoj estas
foriginda”, la adasismoj ne estas ekstermeblaj, se oni ne helpas iama-
niere pri la rimmalri¢eco, plimultigante la nombron de rime uzeblaj
radikoj. !

Do — oni devas helpi! Car la adasismoj estas tute senartaj, malple-
naj vortripetoj, en ili mankas guste la esenco de rimo: sama sonoro de
malsamaj vortoj. Pro tiu i grava manko ili faras impreson de senpov-
eco: oni ne trovas rimon, oni do ripetas la saman elementon. Rapid-
anta-brulanta por mi havas la saman rimefekton, kiel rapida estas-bru-
la estas.

Por liberigi de &i tiuj mucidaj adasismoj, jam antall dek jaroj mi
ekuzis rimojn nepurajn. Mi tiam nomis ilin asonancoj, sed ili estis pli,
¢ar ili bazigis nesole sur la vokalsameco, kiel la asonanco hispana, sed
krome ankatl sur la parenceco de la konsonantoj. Kelkaj atakis, kel-
kaj sekvis min. Kaj, jen kio pruvas la nepran neceson de la plivastigo
de rimkadroj, penetris dume en nian poezion ankati aliaj, alimanieraj
rimlicencoj. Kelkaj el ili estas tre bonvenaj, sed kelkajn mi tute ne po-
vas aprobi.

En ¢&i tiu studo mi volas prezenti, klarigi kaj kritiki ¢iujn klopo-
dojn ¢i rilatajn, por lalieble akceli per tio la unuecon de rimado, gra-
van, lali mia opinio. Krome, mi provos fiksi ankau la rimterminaron.

La rimojn mi dividas en kvar grupojn.

1. Pura rimo: sameco de &iuj akcentaj kaj postakcentaj vokaloj
kaj konsonantoj. g

2. Rimoido: sameco de ¢iuj akcentaj kaj postakcentaj vokaloj, pli
malpli granda malsameco de konsonantoj.

3. Agordo: sameco de &iuj rimelementoj escepte la akcentitan vo-
kalon.

4. Radikrimo, aii aborta rimo. pura interrimado de la radikoj, vo-
kala kaj konsonanta malsameco de la finajoj.

La pura rimo kaj rimoido povas esti ina (akcento sur antatilasta
silabo: granda-landa) kaj vira (akcento sur lastasilabo: pord -kord’,
dum-sum’, min-destin’).

1. Pura rimo

En la SIMPLA PURA RIMO ¢iuj rimelementoj (akcenta vokalo kaj
postakcenta parto) estas la samaj. Ni povas distingi rimon senkonso-
nantan (kara-amara, rego-sego), dukonsonantan (ardo-bardo, sendi- .
plendi), trikonsonantan (ventro-pentro, distro-filistro.) .

APOGITA RIMO estas tiu pura rimo, en kiu samas ankat al la an-
tatiakcentaj konsonantoj (bruo-truo, figuro-atiguro, kristalo-piedesta-
lo). En kelkaj poezioj, ekzemple en la angla, tiaj rimoj estas malper-
mesitaj. En Esperanto tiu i malpermeso ne ekzistas, kaj estas nenia
motivo gin fari. Tiom malpli, &ar tiaj rim-apogaj konsonantoj estas
tre bonvenaj, por nobligi adasismojn. Per ili estigas

APOGITAJ SUFIKSRIMOJ: hontema-pentema. kaptisto-kantisto,
perdante-ardante, spertulo-fortulo, singultado-saltado, 3angigi-rugigi,
trancita-fal¢ita). Tiuj ¢i noblg adasismoj estas vere belsonoraj, kaj tu-
te egalvaloraj al la veraj rimoj.

SUPERRIMO mi nomas tiun rimon, en kiu rimas ankaii la antaii-
akcentaj silaboj. Gi povas esti unusilaba (rumana-humana, deklami-
reklami, lunatika-fanatika, klasika-brasika, kompata-trompata, sufer-
ita-merita, gavota-savota) kaj dusilaba (blondulin’-respondu lin, per
la moto-perlamoto, posta horo - frosta koro). Sed ¢i tiuj plejparte es-
tas rimludoj, ilia trouzo facile povas farigi komika. Plej utila estas la
superrimo por fortigi la rimefekton de la tro malriCe rimantaj per-
sonaj pronomo: (sendas lin — defendas min, faras li — baras mi, alis-
kultis 8in - insultis lin).

Se en la superrimo la kontinuecon de la sonsameco interrompas
malsama konsonanto; ni povas paroli pri intermita superrimo (granda
gojo — landa vojo).

TRANSRIMO oni povas nomi tiun rimon, kie la lasta vortparo
konsistas el la samaj vortoj, kaj la antalilasta vortparo rimas: venu
jam — komprenu jam, amu 8in — ornamu 8in, rica estas — felia es-
tas, ordonu ilin — pardonu ilin. Inter superrimo kaj transrimo staras
la

PSEUDOSUPERRIMO: rimantaj radikoj kun la samaj sufiksoj (fal-
ema-batalema, sendita-vendita, amanta-flamanta, disigi-kisigi). Komp-
reneble i tiuj transrimitaj, ali superrimitaj adasismoj estas plenvalo-
raj puraj rimoj.

ADASISMOJ, sen apoga konsonanto kaj sen transrimo estas nepre
evitindaj. Maksimume en tiaj okazoj oni povas allasi ilin, kiam la su-
fikso, en unu ali ambali rimvortoj, jam tiel kunfandigis kun la radiko,
ke ili kune kvazali formas novan radikon: homaro-arbaro, tideti-ko-
lereti, virino- atino, pafilo-kuracilo. Sed la participaj finajoj, ajo kaj
eco, igi kaj igi kaj precipe adas estas neniel ekskuzeblaj adasismoj.

Ci- tie oni povas mencii la LAMAN RIMON rimon inter jambaj
kaj trokeaj verspiedoj: venkis- sen kis’, amas-amas’, tamen-ciklamen’.
Lati la espa prozodio, i estas tute ne uzebla.

2. Rimoidoj

En la rimoidoj la akcenta kaj postakcenta vokaloj estas la samaj.
sed la konsonantoj pli-malpli diferencas. De la grado de ¢i tiu dife-
renco dependas la rimefekto de la rimoidoj.

Kio estas rimefekto? Tiu sento de la atiskultanto, ke la versfinoj
sone konformas unu al la alia. La konformeco kompreneble estas plej
perfekta, se la versfinoj sone samas. Sed la senton de konformeco po-
vas veki ankali tio, ke la versfinoj sone similas. Sur ¢i tiu simileco baz-
igas la uzo de rimoidoj. Ju pli granda la simileco, des pli perfekta
la rimoido.

El &i tio sekvas, ke la plej perfektaj rimoidoj estas la

PARENCRIMOJ. Tiel mi nomas tiun rimoidon, en kies rimvor-
toj la konsonantoj, all unu konsonantparo, estas parencaj inter si. C{,
tiu parenceco bazigas sur fonetikaj legoj. Por komprenigi tion mi ski-
zos pretere la estigon de la konsonantoj.

La konsonantoj naskigas per tio, ke la aerfluo, venanta tra la buso,
trovas malhelpon, kiu povas esti

1. plena, kiun la aerfluo venkas por momento kaj en ¢t tiu mo-
mento, kvazal per eta eksplodo, estigas la voco (konsonantoj mo-
mentaj, al plozivoj. bo, po; do, to; dzo, co; §o, ¢o; go, ko),

2. malvastigo de vojo, kiun la aerfluo pene trairas kaj dum ¢éi tiu
trapenetro estigas la voco (konsonantoj dairaj al frikativoj (vo, fo;
Z0, sO; jo, $0),

3. divergo de la aerfluo duflanke de la lango (lo, ro),

4. devio de la aerfluo tra la nazo (mo, no).

Krom ¢i tio la konsonantojn difinas la loko de la malhelpo (nask-
loko), kiu povas esti

1. la du lipoj (konsonantoj lipaj: bo, po; vo, fo; mo)

2. lango kun dentoj (konsonantoj dentaj: do, to; zo, so; no; ro; lo)

3. lango kun gingivo (konsonantoj gingivaj. dzo, co) i

4. lango kun palato (konsonantoj palataj): jo, S0; go, o)

5. gorgo (konsonantoj gorgqj (g0, ko).

Kiel ni vidas, naskloko kaj estigmaniero estas la samaj ¢e la sek-
vantaj konsonantparoj:

bo-po do-to go-to go-ko ro-lo

vo-fo zo0-so jo-Go

Krome, la naskoloko estas malsama, sed la vojo de la aerfluo estas -
sama Ce la konsonantparo:

2 : mo-no.

Ci tiuj konsonantparoj estas parencoj unuarangaj. La parencrimo
ilin uzas, kvazal ili estus-konsonantoj samaj. Escepte la lastan (mo-
-no), ili diferencas nur per tio, ke la unua estas akompanata de laring-
vibro (konsonantoj voéaj) kaj la alia ne (konsonantoj senvocaj). Ce
ro la vibro okazas ne en la laringo, sed en la naskloko, inter lango
kaj dentoj.

Duarangaj parencoj estas tiuj konsonantoj, kiuj samas lall naskloko
kaj laringvibro, sed malsamas lali estigmaniero. En la supra tabeleto
¢i tiuj parencparoj staras unu sub la alia. La kunsonoro de tiuj ¢i pa-
roj estas multe pli malbona, ili plejparte tute ne tatigas, kiel riman-
taj paroj. Pri kelkaj el ili ni ankorali parolos poste.

Inter la unuarangaj konsonantparoj oni povas starigi certan vicon
de rimvaloro. Plej bonaj estas go-¢o, jo-50, zo-so, vo-fo, bo-po. Malpli
bonaj: go-ko, do-to. Poste: ro-lo. Malplej bona: mo-no.

La parencrimo povas esti:

1. stmpla, kiam la akcentan vokalon sekvas nur po unu konsonan-
to, parencaj inter si: ajo-paso, vivo-soifo, suci-rugi, trupo-nubo, nuko-
-jugo, vazo-paso, bruta-nuda, teruro-okulo, pasema-venena. (Rimar-
ku, kiel malforte kunsonoras la du lastaj parencrimoj, rilate al la an-
tataj.)

2. duobla, kiam la akcentan vokalon sekvas po du konsonantoj, kaj
amball estas parencaj al la respektivaj konsonantoj de la alia rimvorto:
fremda-penta, polvo-orfo, migra-tikla.

3. kombina, kiam apud la konsonantoj parencaj trovigas ankau kon-
sonantoj samaj. Gi povas esti

a. antaitikombina, kiam la samaj konsonantoj antalias la paren-
cajn: planto-lando, korvo-orfo, korpo-sorbo, vigla-nigra.

b. postkombina, kiam la parencaj antatias la samajn: kadro-patro,
mildo-birdo, fremda-plenda, ¢erko-velko, tikla-vigla.

c. interkombina, kiam la samaj éirkalifermas la parencan: montri-
-tondri, vintro-cindro, jonglo-onklo.

Plej bonaj estas la interkombinaj kaj postkombinaj parencrimoj,
sed ankall 1a antatikombinaj havas tre bonan rimefekton, kaj estas
tute egalvaloraj al la pura rimo. La duoblaj parencrimoj, kontratie, es-
tas pli malfortaj rimoj kaj tial prefere evitindaj.

Helpate de kombino, oni povas uzi ankal duarangajn |parenc-
parojn (sabro-kadavro, korpo-orfo,, penso-intenco) e¢ konsonantpa-
rojn ne parencajn: go-do (fingro-cindro, hidro-migro).

Ankal la vokalo ne estas indiferenta. U, kiel tre ,,penetra’’ vokalo,
fortigas la rimefekton: brulo-muro estas pli bona rimo ol belo-vero,
a1 baro-falo.

Tre bone oni povas plifortigi la rimefekton de malfortaj parenc-
rimoj per superrimado. Vengema-matena,korbato-irado, &agrena-plor-
ema estas ne tre fortaj rimoj, sed vengema-sengena, korbato-sorbado,
Cagrena-flagrema estas rimoj eminentaj.

Entute la uzado de parencrimoj ne estas tiel mekanika afero, kiel
la uzado de rimoj puraj. Gi donas al la poeto abundan okazon, mont-.
ri sian lerton kaj guston ankati Ci rilate. Gi estas vere la ,,alta skolo”
de rimado.

La uzo de la parencrimoj ne bazigas sur la malpura elparolo de la
konsonantoj. Ciujn konsonantojn parencajn oni povas elparoli pure
kaj klare. Ilia uzo bazigas sur la alkutimigo: elaidi kunsonoron el so-
noj parencaj.

Tia alkutimigo ne estas ia speciala postulo, metita nur kontrai es-
perantistoj. La parencrimojn ja konas kaj uzas ankail multaj  naciaj
poezioj.

Ekzemple en la germana poezio tia admirinda majstro de formo,
kia estas Rainer Maria Rilke, abunde uzas tiajn rimojn: rot-Tod,
Gestalt-Wald, sind-beginnt. Ciu tiuj estas ja viraj rimoj, do, oni dl—
ras, eble allaseblaj Sed Ce li oni povas trovi ankaii la virinan rimon:
Inseln-blinzeln, kaj ¢e Schiller: vergelten-melden, Erde-Schwerte, Bo-
te-Tode, Schosse-Rose, vergleichen-neigen, Lowen-Ho6 fen.

La franca lingvo vere ne bezonas iri trans la pura rimo, gian rim-
adon ja enviinde heipas la nazsonoj, kiuj englutas post si ¢iujn kon-
sonantojn, kaj per tio tute perfektaj rimoj farigas ekzemple: quand-
suffocant, degoutant-longtemps. Tamen oni kelkfoje uzas parencajn
konsonantparojn, kiel konsonantojn apogajn (consonne d’appui).
Dorchain en sia ,,L’art de vers” diras tolereblaj: vertu-pendu, assoupie-

Arabie, philosophie-suivie, confiner-régner. Kaj &e la simbolistoj oni
trovas ankall verajn parencrimojn: monte-blonde, funé¢bres-lévres.

Ankall #n ra rimrica itala lingvo oni uzas rimoidojn, precipe en la
popola poezio. En la kolekto de Levi: ,,Fiorita di canti tradizionali
del popolo italiano” Giupage trovigas tiaj rimoj: terra-bella, Roma-
persona, e, sempre-crescente kaj nato-capo.

" En la hispana kaj kataluna poezio gis nun floras la asonanco: rim-
vortoj kun nura vokalsameco.

La parencrimo do principe ne estas fremda al la devenlingvojde
Esperanto, sekve gi ne devas esti fremda ankall al Esperanto mem.
Tiom pli, ¢ar Esperanto nepre bezonas gin.

Kaj ¢ar la parencrimo bazigas sur fonetikaj legoj, al gi facile povas
amikigi ankali tiuj, en kies nacia lingvo tiaj rimoj mankas. Tiom pli,
¢ar ilin helpas ankatl la trompigo de la orelmemoro. La rimoj ne sta-
ras unu apud la alia, ilin ja disigas pli malpli longaj verslinioj. Dum
la atento al la enhavo de la verso oni ne fiksas precize la sonoron de la
unua rimvorto, havas pri gi nur duonklaran memoron, kiun tute bo-
ne kontentigas ankati la rimo parenca. Povas okazi al principa mal-
amiko de parencrimoj, ke li simple ne rimarkas la parencrimojn en
deklamata poemo. Kompreneble la okulojn oni ne povas trompi, pre-
cipe se oni ¢asas la nepurajn rimojn kun ruga krajono en la mano. Sed
verso estas por oreloj. Se la anglaj okuloj kontentas pri repose-knows,
powers-hours, grew-trough, ankail la Esperantaj povas kontenti  pri
doléa-sorca kaj dirnanéo-Sango.

Per la uzo de la parencrimoj evidente plilargigas la ebloj de rima-
do. Kelkaj oftaj sufiksoj, kiuj en: la lingvo estas preskaii tute sen ri-
mo, ricevas rimkunulojn. Ekzemple ig, kiu havas la solan rimkun-
ulon negligo, ricevas nati novajn rimfratojn, inter ili la oftajn felico,
ri¢o, sufito. Ajo, same senfrata rimvorto, ricevas rime la vortojn fin-
igantajn per aSo. Ebla la vortojn finigantajn je... ebra Kunfandigas
la rimgrupoj aé¢ kaj ag, amb kaj amp, ald kaj ard, agr kaj akr, ank kaj
ang, arm Kaj alm, arm kaj arn, atr kaj adr, abr Kaj apr, alt kaj art, kaj
same Ce la ceteraj vokaloj. Fremda ricevas rimojn je... enda, nepraje

. ebra, enigmo je igno, ktp. Rimaro enhavanta ¢iujn bonajn kaj kon-
silindajn parencrimojn certe estus granda helpo, gojige plifaciliganta
laboron de la poetoj.

Pluajn rimgrupojn kunkrocas la

PLUSKONSONANTA RIMO’ Tiel mi nomas tiun rimoidon, en kiu
unu rimvorto havas inter la rimelementoj je unu konsonanto pli, ol
la alia. La pluskonsonanto povas esti

1. la konsonanto jo. Ciokaze j-konsonanta vorto rimas kun sen-
konsonanta rimvorto. Ekzemple:

Filo de paSao haltus ja neniam,
Sed falegis teren la Ceval’ sub li jam.

Lamente, plore kaj kun veo,
Sin oni portis al tombejo.

Tiu ¢&i rimspeco donas bonan rimefekton nur ¢e la rimvokaloj e kaj
i. Nome post ili, se ilin sekvas vokalo, neeviteble oni prononcas mal-
longan jo-similan sonon. Post @, o, kaj u tia sono ne atlidigas. Tial ek-
zemple balao-kajo, troa-goja, plua-tuja apenati tatigas kiel rimoj. Mak-
simume en plurala formo, kaj ne tujsekve, estas uzeblaj tiaj rimoj.
Ekzemple:

Kiel sur la pompaj vojoj
Sunoj sur la firmament’
Gaje marsu, frata gent’,
Kiel venki la herooj.

2. pluskonsonantoj povas esti ro kaj lo (kaj fo en la sola rimo: sank-
ta-... anta). Ciokaze la rimvortoj devas esti almenali dukonsonantaj
(krom la pluskonsonanto). Ekzemple: simple-grimpe, tondro-ondo,
ringo-pinglo, estingo-fingro, inda-cindra, angla-sanga, teksto-dekstro.
Jen kelkaj versoj kun nuraj pluskonsonantaj rimoj:

Je la sonoj de I'orkestro,
Brilegante, en orvesto,

Dekoltite, venis multaj

Belulinoj marmorsultraj,

Brilis brustoj alabastraj,

Pompis la trenajoj vastaj,

Pasis la virin-tacmento,

Haltis en la ¢ambrocentro,

Kie tronis, por akcepto,

Mem la reg’ kun kron’ kaj sceptro

Nun, legonte festan tekston,
Li eklevis sian dekstron.

Kaj ekfulmis sur la fingro
Lia brilianta ringo...

Jen, kiel oni vidas, la rimvaloro de & tiu rimoido apenail estas mal-
supera al la puraj rimoj. Malpli perfektan rimefekton havas la

PRESKAURIMO. En éi tiu rimoido la rimelementoj samas gis la
postakcenta vokalo inkluzive, sed post Ci lasta la rimvortoj divergas.
Ekzemple: Hierail-fieran.

Gia rimvaloro dependas de la grado de la divergo. Tute bona gi es
tas, se la divergantaj finkonsonantoj estas parencaj inter si: fiain-alian,
krion-tiom. Ne fusas la rimefekton la manko de akuzativa finajo en
unu el du pluralaj rimvortoj:

Lemis mi la virtojn, .
Artojn de la Scf’,
Nun per spiritfortoj
Mem miraklos mi.

Pli surda estas la rimo, se la finkonsonantoj tute malsame sonas:
. diaj-mian, groteskaj-preskai .

Waringhien atentigis min pri tio, ke per la uzo de tiaj preskaliri-
moj oni povas fari rimvortojn el la al-finajaj vortoj, kiuj cetere tute
perdigas por la rimado. Vere, tiuj ¢i vortoj estas tute ekzilitaj el la so-
cieto de rimvortoj, kaj certe multajn poetojn jam Cagrenis tio, ke Za-
menhof, ni konfesu, sennecese, tiel apartigis, krom la prepozicioj an-
kali purajn adverbojn, kiuj estus eminentaj rimvortoj (morgal, adiatli,
hodial, ankail, preskat, hierali, almenall, apenall, ankoral, kvazall),
se ili havus la naturan, adverban e-finajon. Nu, pri éi tio oni jam ne
povas helpi, kaj tial eble akcepteblaj estas: morgaii-zorgaj, ankal-dan-
kan, preskaii-plenkreskaj, do tiaj preskalirimoj, en kiuj la radikrim-
ado estas tre forta, almenali dukonsonanta. Super-rimo bone akcept-
ebligas ankal aliajn-divergojn (trompataj-kompatan, strofetoj-profe-
ton). Sed tute fuSigis la rimefekto, se unu el la rimvortoj havas en la
fino la siblan so. Ne nur anstataii-kompatas, sed ec preskali-kreskas,
al morgati-zorgas estas tute senrimaj rimoj. Sola escepto estas la

TRANSKURA RIMO. En éi tiu speco de preskad-rimo la unua rim-
vorto havas en la fino pluskonsonanton, kaj la sekvan verson komen-
cas vokalo, tiel, ke la pluskonsonanto kvazal transkuras al tiu & vo-
kalo. Ci tiun rimoidon oni povas uzi precipe en mallongaj versoj, kaj
en tujsekvaj rimoj. Ekzemple:

Li atendos
En la tendo.

Li parolas
En petola
Maniero...

Oni prononcas kvazaii: Li atendo — S en la tendo; Li parola — S en
Maniero...

Ni menciu ankoradl la INVERSAN RIMON, kun la malsama sin-
sekvo de rimkonsonanto: ingo-digno, patro-karto, pasko-vakso. Ek-
zemple, Ce Baghy:

Kaj kolero lafa de la Etno
Furiozu en la detrusento!

Fortan rimefekton la inversa rimo ne havas, i estas jam transiro
al la asonancoj.

ASONANCO VOKALA, al simple asonanco estas saneco de vo-
kaloj, nenio pli. Tamen, inter la asonanco) oni povas distingi kvin
specojn.

1. Pseiidoasonanco mi nomas la interrimadon de plurkonsonantaj
rimvortoj kun sen-, al unukonsonantaj rimvortoj. Ekzemple: forte-
bone, arde-tamen, veni-sendis, klingo-iros. Pselidoasonanco mi nomas
ilin, ¢ar en ili la vokalsameco estas nur Sajna. Nome, la vokalo de
la sen- kaj unukonsonantaj rimvortoj estas longa, tirata, dum tiu de
la plurkonsonantaj estas mallonga. En la supraj rimparoj do ne nur la
rimefekto, sed ec la asonancefekto tute mankas.

2. En la krudaj asonancoj interrimas, sur la nura bazo de vokalsam-
eco, plurkonsonantaj kun plurkonsonantaj, unu-, ali senkonsonantaj
kun unu-, al senkonsonantaj rimvortoj, kaj la finajoj malsamas. Ek-
zemple: arbo-paStos, veni-Cesis, tuj-plu, kria-iras, tamen-kare, morto-
tondros. j

3. La elsonoraj asonancoj diferencas de la krudaj per tio, ke en ili
_la finafoj samas, ali maksimume tiom divergas, kiom Ce la preskai-
rimoj. Ekzemple: granda-vasta, belo-premo, sendi-serti, vidas-timas,
ne pli-nek mi, por mi-sondi, kru¢o-muro, turoj-mugon, morgal-son-
2aj..

Ci tiun specon de asonanco mi proponus por la traduko de mez-
epokaj poemoj asonancitaj. Car en ili la dek-dekdufoje ripetigantaj
samaj vokaloj de versfinoj, helpate de la sameco de finajoj, nepre sen-
tigas ian regulecon e¢ al tiuj, kies nacia poezio neniam uzas asonan-
cojn. Sed la krudaj asonancoj, kun la malsameco de la finajoj, kaj pre-
cipe la pselidoasonancoj, kun sia vokalmalsameco, nepre fuSus por
ili la asonancefekton.

Cetere, eble preferinde estus tute forlasi & tiun enuan, kaj mal
multe art-efektan formon, kaj traduki Ci tiujn asonancitajn poemojn
simple en paraj rimoj.

" 4. La kvara speco de asonancoj estas la milda asonanco, transiro
al la parencrimoj. Gin karakterizas:

a. severa vokalsameco (konsonantnombro! ), b. severa sameco de
finajoj, c. certa simileco de konsonantoj.
Nome, ¢i tiujn oni povas dividi en kvar grupojn:

1. obtuzaj: bo, po, do, to, do, go, fo, vo

2. siblaj: so, zo, co

3. Smacaj: o, jo, ¢o, go

4. fluaj: ro, lo, jo.

En la mildaj asonancoj la konsonantoj de Ciu grupo rimas inter si.
Krome, flukonsonantaj vortoj rimas kun senkonsonantaj. Ekzemple:
knabo-tago, amiko-sendito, paSo-kago, vazo-placo, patrujo-muro,
truo-brulo, pereo-tero.

En kelkaj, maloftaj, neeviteblaj okazoj oni povas, inter la puraj ri-
moj, toleri ankall tian mildan asonancon. Sed oni devas ilin uzi ekstre-
me §pare, ¢ar ilia trouzo faras tute obtuzan muzikon, kaj prenas de
la verso ¢ian sensan ¢armon. Eble iom pli kurage oni povas uzi la

5. kombinan asonancon, en kiu trovigas apud la pli malpli simila
konsonanto ankali konsonanto sama. Precipe la postkombinaj asonr
ancoj estas akcepteblaj. Ekzemple: cindro-fingro, songo-forgo, patra-
akra, pentro-Decembro, korno-fojno, enigmo-ritmo, bapto-lakto.

Resumante la rimoidojn, oni povas starigi lall rimvaloro la sekvan-
tan tabelon:

Parencrimo. Pluskonsonanta rimo.
Transkura rimo.
Kombina asonanco.
Milda asonanco.
Inversa rimo.
Preskatirimo.
Elsonora asonanco.
Kruda asonanco.
Pselidoasonanco.

La rimoj, gis kombina asonanco, estas sengene uzeblaj anstatall
pura rimo. Ci lastan, preskalirimon, inversan rimon, mildan asonan-
con oni uzu tre Spare, nur en ekstrema neceso. Elsonoran asonancon
sole en la traduko de asonancitaj poemoj. Krudan asonancon kaj
psetidoasonancon neniam.

3 Agordo

La espa nomo de &i tiu rimspeco kaj eble gia unua uzo en Espe-
ranto, estas de Waringhien. Cetere, gi ne estas malofta en la moderna
franca poezio. En gi regas plena sameco de Ciuj rim-elementoj, escep-
te la akcentitan vokalon. Ekzemple: versa-farsa, cerbo-garbo, rondo-,
fundo, arba-korbo, fiksas-teksas.

Gi tute ne donas malbonan kunsonoron. Sed oni devas nepre aten-
ti, ke la rimo estu forta konsonante, almenati dukonsonanta; ekzem-
ple: oro-veluro, bela-pala, kviti-Suti tute ne donas rimefekton, el la
unukonsonantaj eble sole la go-vortoj tatigas: rego-pago. Krome,lz
vokaloj ne estu tro diferencaj (ekz. i kaj u). Pleje taligas la sekvaj pa-
roj: i-e, e-a, a-0, o-u. Sed e fortaj, trikonsonantaj rimoj oni povas fa-
ri escepton: pentri-montri, pastro-lustro, decembro-ombro.

Precipe kiel flankrimo i estas bone uzebla:

Mi al li riverencis,
Sed li nur sidis mute,
Ec kapon ne balancis.
Mi konfuzigis tute.



KIEL VERKI KAJ TRADUKI POEMOIN? 13

4 Radikrimo

Mi nomas gin ankali ABORTA RIMO. Caren @& la radikoj bele in-
terrimas, do la rimo koncipigas, oni esperas imnaskon, kaj — la poe-
to abortas la rimon per tio, ke la finajoj igas tute malsamaj Tian
kompatindajn rimstumpojn ofte oni renkontas precipe te niaj rusaj
poetoj. Superbela-angeloj, lando-grandagj, miele-pelas, fali-palajn estas
tiaj radikrimoj, por mi absolute senmuzikaj. Dum Ja alido de poemo
mi simple ne rekonas ilin, kaj dum lego mi devas seré por konstati
ilian Ceeston teorie.

Laili mia sento, kaj lali la sento de multaj diverslingvanoj, la rimoj
elsonoras ¢e sia fino. Se &i tiu fino tute malsamas, g kvazail tro forta
sordino, tute sufokas la akordan kunsonoron et de la plej fortaj, tri-
konsonantaj rimradikoj.

La radikrimo estas pure teoria, gramatika rimado, donanta nenian
sensan carmog. nenian kontentigon de atendo, nenian dolcan orelt
tiklon. La radikrimo ne estas rimo.

Gi taligas maksimume por intermaj rimoj, Car, kontralie al la pa-
rencrimoj, kies rimefekto kreskas per malproksimo, la radikrimoj de-
vas esti senpere unu apud alia, por ke evidentigu la kasita radikrim-
ado.

Agordas kordojn de I'but’...
Jen, larme svarmas rim” post rim’...
Modeste festas ritma danc’...

Baghy: Stranga danco

En Esperanto la elparolo de la vokaloj nepre estas, all almenaii de-
vas esti tre klara. Ci tiu klareco ebligas la uzon de la diversaj rimoidoj,
sed aliparte tro. evidentigas la vokalmalsamecon de rimvorto). kn la
agordo la malsamajn finajojn ankoral sekvas konsonantgrupo kaj tu-
ta silabo, kio iom vualas la divergon. Sed se la malsama vokalo staras
¢ée la fino, la rimo nepre dronas en surda tedo.

Krome, la radikrimo ja ne pliigas la nombrojn de eblaj rimoj. &
ebligas sole la kunrimigon de malsamaj gramatikaj formoi. Kaj la nm-
vortojn meti en saman gramatikan formon — tio ja, per la granda fleks-
ebleco de Esperanto, ne estas malebla kaj preskall ciam oni sukcesas
pri tio kun iom da lerteco kaj pacienco.

Gramatika karak tero. Mozaikrimo.

En Esperanto plejparte kunrimas vortoj en samaj gramatikaj formoj
homo-domo, granda-landa, venis-benis. La ebloj de tiu frapanta rima-
dokiu kunkrocas diversajn gramatikajn formoijn. en nia lingvo estas tre
limigitaj. Sed 1a rimefiko estas pli granda, se almenal la gramatika ka-
raktero de la imradikoj diferencas. Ekzemple: rapida-klarvida, stono-
admono, martele-bele estas pli placaj rimoj, ol rapida-rigida, §tono-
monto, bele-hele. Kompreneble, ankoratli pli surpriza estas la rimo,
se la gramatika formo de la rimvortoj tute diferencas. Kvankam ne mul-
taj, trovigas en Esperanto ankatl tiaj rimoj, parte el tutaj vortoj (brili-
ili), parte t. n. mozaikrimoj, kies unu rimparto estas kunflikita el du
vortetoj (brili-pri li). Grabowski kunmetis tutan poemon el tiaj rimoj:
oni-bastoni, zumi-du mi, punu-unu, por mi-dormi, Ciu-radiu (virinaj
rimoj), mem-ekprem’, jam-skvan', ¢ar-arbetar’, tuj-patruj’, gin-kvin.
(viraj rimoj) Spritajn mozaikrimojn ni trovas en la ,,Sirigis kordo’ de
Baghy: gemi-ée mi, jam pli-amboli, senpardone-ho ne, solvi-ol vi, sek-
vi-nek vi,

Rimarango.

Kiel en ¢iuj aliaj poezioj, en Esperanto la ¢efaj rimarangoj estas:
Duona rimo, kiam el la kvar versoj rimas nur la dua kaj kvara in-
ter si, la unua kaj tria estas senrimaj (skemo: xaxa):

Si gvidis min al elfa grot’,

Rigardis min kun kora gem’,

La flam-okulojn, fermis mi

Per kiso-prem’.

(Keats)

Para rimo, kiam interrimas du sinsekvaj versoj (skemo: aa bb cc).

La landon, kie floras la citronoj,
Orangoj oraj ardas en branékronoj,
De I’ ¢ielbluo blovas milda vent’,
Latlir’ alte staras, mirto en silent’,

Cu konas vi? ...
(Goethe)

Alterna rimo, ail krucrimo, kiam interrimas la unua kaj tria, kaj la
dua kaj kvara versoj (skemo: abab):
Vent’ frosta, klara nokto, sur nego rugmakuloj.
Mil bravaj viroj kusas sentombe tie &i,
Sen mov’. La man’ sur glavo. Rigidaj la okuloj.
Kaj supre nigraj korvoj kun goje graka kri’.
(Leconte de Liste)

,.Cirkafiprena rimo, kiam interrimas la unua kaj kvara, kaj la dua kaj
tria versoj (skemo: abba):
Ho najtinga® en arbetaj’ sub floroj
Trilanta, dum en mut’ la boskoj dronas,
Per fresa fid’ vi aman koron zonas,
Dum Majon danci gvidas gajaj Horoj.
{(Milron)
Mezrimo, kiam la unua duono de verso rimas kun la dua:
Car songporte sin levas la Lun’ kaj mi revas
Pri la bela Annabel Lee,
Kaj se levas sin stelo, mi revas pri I’ helo
Okula de Annabel Lee.
Tiel dum la nokthoro mi kusas ce I" koro
De Si: mia viv’, fiancino, trezoro ... _
(E. A. Poe)

Kroérimo, kiam du (all tri) versgrupojn, konsistantajn el du (all tri)
interrimantaj versoj, kunkrocas la sama rimo (skemo: aac bbc):
En la tulo, mola lulo,
Rozburgono. fil'. etulo,
Dormu mieldoiZe,
Kisi buson, &1 gracian,
Kiel kisi patron vian,
Estas tiel dolce.
(Ignotus)
Krome, precipe en la t. n. liberaj versoj, ekzistas tute senordaj, kap-
ricaj rimometoj.

La supraj skemoj estas uzeblaj, kiel memstaraj strofoj. Krome el ilia
kombino formigas diversaj, pli severaj versformoj, el kiuj, en la hodialia
poezio. plej ofte estas uzata la soneto. Gi, en sia klasika formo, kon-
sistas el du verskvaroj, plej ofte kun Cirkaliprenaj rimoj, kaj el du vers-
trioj, kun varia rimarango. La du kvaroj, en la severa soneto, rimas
ankal inter si, jene: abba abba Sed ofte estas uzata ankali la pli libera
formo: abba cddec. Ekzemplo:

Soneton de mi Violanta petis,

Neniam tiel premis min dilemo!

Lad dir’, & estas dekkvar-versa skemo ...
Jen — serce-serce mi tri versojn metis!'

Ke mi ne trovos rimojn, mi timetis,
Sed — marSas dua kvaro de I’ poemo!
Alveni gis la Trioj: jen problemo,
Post tio mi la zorgojn jam forjetis.

L’unuan Trion marsas mi, konjekte,
Ke mi eniris gin dekstrapiede.
Car per Ci vers’ mi finos gin korekte.

La dua jam! Mi kredas, ke komplete
Mi faris dektri versojn, laliprojekte.
Kalkulu nun! Cu dekkvar? Estas prete!

(Lope de Vega)

La tercino konsistas el verstrioj, kies unua kaj tria versoj rimas in-
ter si, kaj la meza rimas kun la unua kaj tria versoj de la sekva triopo
farante tiel seninterrompan c¢enon: aba bcb cdc ded ktp. Ekzemple:

Tra mi vi venas urbon de turmento,
Tra mi al la eterno de I’ doloro,
I'ra mi vi venas al damnita gento.

Justeco gvidis manon de I’ Alitoro,
La Dia Povo levis volbon mian,
Plej Alta Sago kaj Praama Koro.
Kreajon ja samagas mi nenian,

Sole eternan: mi eterne datiras.
Enire lasu for esperon Cian.

(Dante: Surskribo de la Infer-pordego.)

La okverso, all okversa stanco (ottava rima) konsistas el ses versoj
kun alternaj rimoj, kaj el unu para rimo: abababcc.

Jen, rica tablo plenmetite pretas

Sur laga bordo, karaj mangoj sure,
Kaj du knabinoj en la lag’ ridetas,
Dum ban’ petolas, Sercas, trilas pure,
Kiu pli bone nagas: ili vetas,

Poste Sprucigas akvon ludplezure,
Nun ili dronas, nevideblaj estas.

(Torquato Tasso )

La carmakaj facilmova formo rondelo havas la jenan skemon: ABba
abAB abba A. La majusklaj literoj signas samajn versliniojn. Ekzemp-
lo:

‘For de I’ vetero la mantel’
De vento, frosto, pluv’ glacia,
Gi vestis sin per brod’ radia
De klara, bela suna hel’,
Bestaro, birdoj de ¢iel’
Lalitas en lingvoj kanta, kria,
For de I’ vetero la mantel’

De vento, frosto, pluv’ glacia.
Argentajn gutojn de juvel’
Portadas, en livre’ gracia
Riveroj, fontoj. Ajo ¢ia
Revestas sin per nGva bel’.

For de I’ vgtrero la mantel’.
(Charles d’ Orléans)

Al1aj, ankorall pli komplikitaj formoj, kiel ekzemple la balado, ai
gazelo, apenatl estas gis nun reprezentitaj en Esperanto.

Ce la rimometo oni devas ankorali. atenti pri tio, ke oni ne metu
apude rimojn, kiuj estas asonancoj inter si, éar tio havas tre genan
efekton. Ekzemple tute malbone efikas la jenaj krucrimoj: kara-rava-
paraflava, piko-cito-amiko-spito. EC, lalieble oni evitu, ke apudaj ri-
moj havu la saman finajon, precipe se ambali rimvort-paroj havas la
saman nombron de konsonantoj. Plekte-pete-rek te-ete estas bona rim-
sekvo, sed oro-muro-koro-Snuro jam estas tre monotona. Ekzemple
en la tre inspirita kaj varmsenta poezio de Stanislav Schulhof oni sen-
tas teda, ke preskad Ciuj rimvortoj finigas je o.

Kaso de rimoido’

La plej bonajn rimoidojn: bonajn kombinajn parencrimojn, plus-
konsonantajn rimojn, kaj ankal kelkajn kombinajn asonancojn, oni
povas sengene uzi kie ajn. Sed la malpli perfektajn rimoidojn kaj la
agordojn konsilinde estas kasi, t. e. ilin meti tiamaniere, ke ilia nepur-
eco kiel eble malplej evidentigu.

Ci rilate mi ripetas, ke, dum la rimefekto de la malsam-finajaj rimo-
idoj malkreskas per la malproksimo, la rimefekto de la samfinajaj ri-
moidoj kreskas per gi. Tial plejbone ili efikas en nesinsekvaj rimoj.
Ekzemple en alternaj rimoj, all en la eksteraj rimvortoj de la ¢irkat-
prena rimo. Dum, ekzemple, forgo-songo, en senpera sinsekvo, ne tro
kontentigas, en la Cirkaliprena rimo: forgo-blovas-povas-songo gi $aj-
nas al mi akceptebla. En la klasika soneto, same, oni devas atenti
precipe pﬂ la bona kunsonoro de la najbaraj rimoj (mezaj rimoj de la
du kvaroj, lasta rimo de I’ unua, unua rimo de la dua kvaro). La ekste-
raj rimoj de la kvaroj povas esti ankati pli kuragaj rimoidoj, kaj la me-
zaj rimoj inter la du kvaroj povas et asonanci. Ekzemple: kompreni-
floras-valoras-tremi premi-povas-blovas-geni. Per tiaj permesoj oni cer-
te multe pli kapablos venki la malfacilajon, kiun, traduki en ¢i tiu rim-
ri¢a formo, signifas en la rimmalri¢a Esperanto.

Krome, &e la alternaj rimoj la paraj versoj portas la ¢efan rimon,
¢e ili ,,elsonoras” la verso. La malpargj versoj ja povus esti ankal sen-
rimaj, ilia rimo, nomata de mi flankrimo, estas nur flanka ornamo,
kvazau lukso. Tial oni devas atenti precipe pri la bonsonoro de la rimo
de paraj versoj, al kiuj estas direktata la Cefa atento de la alidanto: la
rimo de la malparaj versoj, guste, Car ili estas kvazali en ombro, povas

esti ankal pli malpli kuraga rimoido. Ekzemple tute bene sonas la
jenaj rimarangoj: tinto-kara-zinko-amara, centro-pala-novembro-vuala,
plek to-iris-adep to-miris.

Finvortoj

Al poetoj. La supraj permesoj donas neprajn plifaciligojn, kaj an-
kall ricajn eblojn de elekto. Oni ne timu uzi e¢ kuragan rimoidon, se
per 8i oni gajnas fidelecon, naturecon de esprimo. Sed oni gardu sin
de trouzo, Car la tro multaj nepuraj rimoj donas surdan muzikon, lig-
nosonan, tedan, knaran, senharmonian poezion. Kaj la idealo devas
esti ¢iam la pura rimo kaj la forta, laltieble postkombina parencrimo.

Al kritikistoj. La rimo ne estas ia metafizika postulato, sed simple —
ormamo. Inter certaj kadroj de akustikaj ebloj, sole de alkutimifo de-
pendas, kion oni povas senti kaj gui omamo. Oni povas kaj devas eller-
ni la aprezon de la rimoido;j.

Estas interese, ke eC’ la plej akraj kontratibatalantoj de la rimoidoj
sentas, ke la klasikaj rimreguloj de Esperanto estas netalige severaj.
Ekzemple unu el ili, recenzante la Falist-tradukon de Barthelmess,
rekte riprocas la tradukinton, ke li ,,kun tiaj nekontesteblaj kapabloj
ne sentis, ke la gisnuna stato de la Esperanta poetiko malpermesas
la tradukon de Faiist.” '

Nu, la uzo de rimoidcj volas helpi guste por tio, ke i tiu  mal-
permeso fine malaperu.

Krome, mi asertas, ke la rimoidoj estas ne nur necesaj, ne nur lastaj
rimedoj de malrico, kiujn pravigas sole la hungara proverbo: malrica
homo kuiras per akvo. Ili donas ankal kroman gajnon. Rimriéaj ling-
voj povas senfine varii siajn rimojn, porti ¢iam freSajn kombinojn. En
Esperanto la eterne ripetigantaj samaj rimoj baldail igas tedaj. Nu, la
rimoidoj donas agrablan variadon, interesajn disakordojn, post kiuj ree
frese efektas eC la eluzita rimo pura. Oni pensu pri la muziko. Terure
enua gi estus, se @i konsistus sole el puraj harmonioj. Disonancojn oni
bezonas, por povi plezuri pri la solvanta pura akordo. Rimoidojn ni
bezonas, por povi vere gui niajn rimojn purajn.

Pri la esperantzi ritmo

La Esperanta metriko, fiksita praktike de Zamenhof, severe tenas
sin al la regula alterno de akcentaj kaj senakcentaj silaboj. Gi do kon-
formas al la striktaj germanaj, anglaj kaj rusaj ritmoreguloj, lali ki-
uj rigida skemo fiksas la lokon de ¢iu akcenta kaj senakcenta silabo.
Lati la maniero de ilia alterno ni distingas skemojn ascendajn

jambo : o— anapesto . 00—
kaj skemojn descendajn : i
trokeo : —o daktilo : —oo

(— signas akcentan, o signas senakcentan silabon.)

La klasikan Esperantan metrikon do karakterizas, ke la versoj ha-
vas difinitan marSmanieron, all levigan (jambo, anapesto), ali malle-
vigan (trokeo, daktilo). Ciu silabo en la verso, lald la loko, kiun gi
okupas, devas esti ali akcenta, ali senakcenta.

Tamen, de ¢i tiu severa regulo oni trovas kelkajn divergojn.

Ritma akcento. Teoria akcento-:

Multfoje oni renkontas en akcenta loko silabon senakcentan: unu-
silaban vorton. al senakcentan silabon de pli ol dusilaba vorto. Ek-
zemple:

Per flugiloj de facila vento ... (Zamenhof)
Li malsanigis la militistaron ... (Kofman)

En la supraj ekzemploj la vorteto de, kaj la gramatike senakcen-
taj silaboj de la vortoj malsanigis kaj militistaron ricevas la  akcen-
ton nur de la ritma pulsado. Precipe la dua ekzemplo estas intere-
sa. Gi estas propre parto el heksametro, do gia skando devas esti:

Li malsanigis la militistaron...

sed oni povas gin skandi ankati lati la jamba ritmo:

Li malsanigis la militistaron ...

Do, en éi tiuj kaj similaj okazoj ni havas inter la gramatikaj ak-
centoj ankall akcentojn ritmajn, naskitajn nur de la ritma pulsado.

Ci tiu ritma pulsado estas tre forta en la triopaj ritmoj (daktilo kaj
anapesto), tie ¢i do la ritma akcento forte validigas.

Male, en la duopaj ritmoj (trokeo kaj jambo), la ritma akcento
estas multe pli malforta, tiel ke g preskail tute forvisigas. Dum skan-
dado oni ja nepre sentigas gin, sed dum deklamado oni gin trans-
glitas same kiel en prozo. Do la supran verson oni deklamas en jamba
skemo jene:

Li malsanigis la militistaron.

Eventuale sur la vorteton /a oni metas tre malfortan akcenteton,
sed la silaboj militis- restas nepre senakcentaj. La akcenton sur lit-
oni do povas nomi ankal akcento teoria.

Malgrall la opinioj de Parisot kaj Waringhien, mi, lai miaj sper-
toj, devas insisti pri tio, ke la forvisigo de ¢i tiuj teoriaj akcentoj ek-
zistas. Kaj tio eC estas tre bonvena. La triopaj ritmoj prezentas mal-
pli enuan ondadon, sed la duopaj ritmoj, kun la sencesa alterno de
unu akcenta kaj unu senakcenta silabo, farigus tede sekaj, se la teo-
riaj akcentoj ne ebligus agrablan ripozon, interrompante la monoto-
nan tiktakadon de la skemo. Aliparte, la forviSigo de la ritmo ée
la teoriaj akcentoj komprenebligas l1a ekziston de la poste pritrakt-
ota $vebo. Kaj krome, ilia ekzisto, trarompanta la nepran kaj sence-
san tiktakadon de la duopa ritmo, klarigas ankaii, kial oni estas mal-
pli genata de certaj (poste pritraktotaj) ritmaj licencoj en la duopa
ritmo, dum en la fortpulsaj triopaj ritmoj ¢ia licenco estas nepre, kon-
damnita.

Akcentperdo

Kelkfoje okazas, ke en la loko de mallonga silabo oni renkontas
silabon gramatika longan (akcentan). Ci okaze la akcento de éi tiu
silabo perdigas, gi estas kvazall transdonita al la apude staranta  ak-
centa silabo. En triopaj ritmoj (daktilo kaj anapesto) tio estas sen-
duba. Ekzemple:

La kamp’ estas larga kaj rekta la vojo ... (Zamenhof)

En nord’ unu pino en solo ... (Zamenhof)

La kursive presitaj silaboj en la supraj versoj senakcentigas, Car ili
senpere sekvas akcentan silabon. Tiaj senakcentigeblaj silaboj (en-
klitikoj) estas plejparte tiuj, kiujn supre (Esperanta Elparolo) mi no-
mis duonakcentaj.

Sama akcentperdo povas okazi ankal en la komenco de anapestaj
versoj. Ekzemple:

Tiel kantis la parkoj ... (Zamenhof)
Tiam ankai Oresto ... (Zamenhof)

Kelkfoje, sed multe pli malofte, oni trovas e Zamenhof ankail la
akcentperdon de plenakcentaj silaboj. Ekzemple:

Al Vi, granda fonto de amo kaj vivo ...
§ipet' iras sur la rivero ...

En ¢i tiuj versoj granda kaj iras prezentas po du mallongajn sila-
bojn, kvankam la unua silabo de ili ambali estas akcenta.

Sed la lastmanierajn akcentperdojn Zamenhof uzis treege malof-
te, vere nur en ekstrema neceso, do evidente li rigardis ilin eble par-
doneblaj, sed pli malpli pekaj licencoj. Ili do estas lalieble evitindaj.

Ritmaj licencoj.
Kiel mi supre diris, en la dtiopaj ritmoj ekzistas kelkaj ritmaj lLi-
cencoj, kiuj trarompas la severan skemon.
Kvar tiajn divergojn oni trovas:

1. Komenca horjambo. Anstatall la du komencaj jamboj staras la
jena horjamba piedo: —o0—.

Ci tiun ritman permeson nepre postulas tiu cirkonstanco, ke en
Esperanto ¢iuj demandaj kaj rilataj pronomoj estas dusilabaj, kaj oni
ne povas trudi al lingvo skemon, uzatan en longaj.verkoj, kiu neeb-
ligas, ke ¢i tiuj pronomoj staru en sia natura loko, en la komenco de
verso, en la komenco de frazo. Elektante el la du eblajoj: obei al la
skemo, all obei al la natura vortsekvo, oni nepre devas vo¢doni por
la lasta. Kaj tion faris ankali Zamenhof, dirante:

Kiel diino al pastrino sia...

Aliparte, se oni permesas i tiun licencon ée la pronomoj, neevi-
teble sekvas ankall gia apliko Ce aliaj vortoj. Ekzemple:

Lang’ de sagulo, man’ de militisto ... (Zamenhof)
Signo de kor’ sovaga kaj senbrida ... (Zamenhof)

La divergo, car gi estas en la komenco de verso, kaj sekve aliigas
nur solan piedon, apenall konfuzas la irmanieron de la verso. Kro-
me, Ci tiu horjambo ja ne estas tute fremda al la jamba skemo, éar
ekzemple en la kvinjambo, se al gi kroCigas ankal plia duonpiedo
(hendekasilabo), ja ekzistas tia horjambo inter la fino de la verso kaj
la komenco de la verso sekva. En la versoj:

Kaj Lucifer, silentas vi memfide,
Ne trovas vorton vi por mia laido ...

jen estas la horjambo e la vortoj: memfide, ne trovas. Do Ce la
komenca horjambo okazas sole la forSovigo de la interversa horjam-
bo, je unu verspiedo. i

Oni do trankvile povas deklari, ke la komenca horjambo estas rajta
licenco.

2. Svebo. Gi estigas, se per apostrofado de substantivo apudifas
akcenta silabo kaj duonakcenta silabo. Ci okaze la duonakcenta si-
labo transdonas sian akcenton al la antalia akcenta silabo, kaj gi mem
farigas tute senakcenta. Ekzemple (Zamenhof).

Sen lim’ estas la faro, kiun volus ...

En la & supra verso la kursivaj silaboj ne havas akcenton, Car la
silabo es- transdonis sian akcenton, la ceteraj silaboj estas gramatike
senakcentaj. Li ritmo do dum unu tuta piedo palizas, §vebas.

Oni povas diskuti pri tio, ¢u la ritmo tute Svebas Ciokaze, al la
ritma pulso donas neeviteble iom da akcento al la cetere senakcenta
silabo -tas, estas certe, ke Ci tiu licenco ekzistas; duonakcentaj sila-
boj, kaj la unua silabo de estas povas senakcentigi, se ili senpere sek-
vas akcentan silabon.

Lali mia opinio tiu &i §vebo estas tute konforma al la forvisigo
de la duopa ritma skemo &e la t. n. teoriaj akcentoj. Ambatokaze la
ritmo palizas dum unu tuta piedo.

3. Stumblo. Mi nomas stumblo (faleto) de ritmo, la anstataligon
de tri jamboj per du anapestoj. Ekzemple:

La koro sangis en granda doloro ...

Same, en trokea ritmo, la anstatalligon de um tri trokeoj per du
jamboj. Ekzemple: :

Sidas e¢ nun superporde sur pala Pallas-statu’ ...

Ci tiu licenco jam estas multe malpli konsilinda, &ar i, trovigante
en la mezo de la verso, estas forte sentebla. Sed, €ar gi ne Sangas la
(ascendan ai descendan) karakteron de la verso, gin eble oni povas
uzi malofte, en okazo de granda neceso, proksimigante per tio al la
pli libera itala metriko.

4. Karambolo. Tiel mi nomas la senperan sinsekvon de du akcen-
toj. Ekzemple:

Mi amas vin tutkore, knabin’ kara ...

En i tiu verso kara ne povas perdi sian akcenton, ¢ar ne nur gi
ne estas duonakcenta vorto, sed krome gi estas e¢ rimvorto, kaj la
rimo pliakcentigas e¢ la duonakcentajn silabojn. Do nepre staras du
akcentoj sinsekve, tiel ke oni kvazall aevas halti post la unua akcen-
to, por prepari sin por la dua. Krom ¢i tiu gena halto, tre malbone
efikas, ke la karaktero de la verso Sangigas, la jamba marSo (knabin’)
sangigas je trokea marso (kara).

Pro tiu & du kalzoj (deviga abrupta halto inter la du sinsekvaj
akcentoj; 3ango de la irmaniero de la verso) la karambolo estas nep-
re malbona. Gia sola escepta uzebleco ekzistas en tiuj okazoj, kiam
oni intence volas fari abruptan efekton, kaj kvazail devigi la deklam-
anton je patizo inter la du vortoj. Ekzemple:

Vent’, vent'! La sip’ indignas, eskapas gi senbride ...

Precipe en la komenco de versoj estas allasebla tia karambolo, Car
tiamaniere gi ne aliigas la irmanieron de la verso. Krome, por akceli
la supre menciitan abruptan efekton, oni ja povas loki karamboloin
.ankail en la mezo de la versoj, sed tiackaze, por ne $angi la irmanie-
ron de la verso, oni devas meti du karambolojn unu apud la alia.
Ekzemple:

Stel’, rab’, murd’, &uj krimoj de I infero ...

Skemo: ——/——/o—/o—/o—/o
L’ inferon voki ! Fi! Halt’! mia koro ... (Zamenhof)
Skemo: o—/o—/o—/——/o—/o

Kiel ni vidas, en ¢éi tiuj ekzemploj la abrupteco de la parolo bone
akordigas kun la abrupteco de la ritmo kaj per la estigintaj spondeoj
(——) la irmaniero restas konservita.

Pri la adapto de la diversaj ritmaj skemoj al la espa metnko mi
nun ne intencas paroli, tio ja ampleksus tutan apartan libron. Mi vo-
lis fiksi nur la kvar divergojn de la klasika ritma skemo, akcenti la
nepran necesecon de la komenca horjambo, la rajtecon de la svebo,
gian klarigon per la analogio de la teoriaj akcentoj, kaj montri la
malbonecon de tiuj karamboloj, kiuj Sangas la irmanieron de la
Verso.

Amfibraka verso.

La stumblo, lall la klasika metriko propre tute ne estas permes-
ata. Tamen, oni ofte trovas gin, precipe e latinidaj esperantistoj.
Gian skemon, donitan de mi supre (anstatalligo de tri jamboj per
du anapestoj), oni povas doni ankall alimaniere, per la tiel nomita
amfibrako (0—o).

Lal ¢i tio la jamba skemo konsistas el komenca amfibrako kaj
trokeoj:

0—0/—0/—o0/—o0/—0

Nun, la amfibrakon oni povas libere Sovi tien kaj ¢i tien en la
Verso:

—0/o—0/—0/—0/—0  (komenca horjambo)

—o0/—o0/o—0/—0/—0  (stumblo)

—o/—o0/—0/o—0/—0  (stumblo)

Lal &i tiu versfarado do tute forviSigas la diferenco inter la levi-
gaj kaj mallevigaj skemoj; la stumbloj, kiuj, lati mia gisnuna opinio,
devas esti tre malofte uzataj, aperas en Ciu verso. Oni do alvenas al la
pli libera franca-itala-hispana-pola metriko.

Cu la evoluo de la espa metriko iam prenos i tiun direkton, all
plue tenos sin al la §ermana metriko kun la supraj licencoj, tion oni
apenall povas antaldiri. VerSajne ekzistos amball metrikoj unu apud
la alia. Same, kiel en la tradukpoezio de Grabowski, kiu en la Par-
naso de Popoloj plej ofte uzis la striktan germanan metrikon, sed en
kelkaj elpolaj tradukoj kaj en la Sinjoro Tadeo uzis skemon amfibra-
kan, liberan, ligitan sole per severa cezuro:

Litvo, patrujo mia/ simila al sano,

Vian grandan valoron / ekkonas litvano

Vin perdinte. Belecon/ vian mi admiras,

Vidas gin kaj priskribas/ ¢ar mi hejmsopiras.

Sed mi volas atentigi pri io. La tro forta, sencesa akcentado de Ciu
antatilasta silabo tiel fortege evidentigas la neregulecon de ¢i tiu rit-
ma skemo, ke gi farigas tute netolerebla. Gi estas ebla nur, se oni
lasas senakcentaj la duonakcentajn kaj gramatike senakcentajn sila®
bojn, e se ili havas ritman akcenton, kaj tiamaniere oni malpliigas
la akcentojn tiel, ke ekzemple en la supra tradukajo de Grabowski
restu antati kaj post la cezuro nur po du fortaj akcentoj, jene:

Litvo, mia patrujo, /simila al sano,

Vian grandan valoron/ ekkonas litvano

Tiamaniere oni apenali sentas, ke la loko de unu el la po du ak-
centoj Sangigas. (La alia akcento estas Ciam en la lasta piedo antall
la cezuro kaj en la lasta piedo de la verso.)

Cetere, estas certe, ke Esperanto estas tute tatiga al ambai ritmo-
sistemoj.



Postvortoj

Multaj hungaraj esperantistoj — ofte eC ne sufile ellerninte la ling:
von — deziras konigi sian nacian literaturon al la mondo. La plej mul-
tajn personojn altiras poezio. Kiel redaktoro de Hungara Vivo mi ri-
cevas multegajn tiajn provajojn, sed ili evidentigas, ke Ce la plejparto
de la tradukintoj mankas eC nebulaj konoj pri la Esperanta prozodio
kaj rimtekniko. Ofte sendintoj de tiaj provajoj demandas min: ¢u mi-
aj tradukoj montras talenton? Je tiu demando plej ofte mi povas res-
pondi nur, ke mi ne scias. Estus riske diri ion pri la ebla Saktalento de
homo, kiu ne konas la regulojn de la Sakludado, nur kaprice movas
la figurojn sur la tabulo. Ellerninte la regulojn post longa praktiko li
povas farigi eC internacia majstro, sed same povas esti, ke li neniam
sukcesos superi la ludnivelon de ordinara SakSatanto.

Same estas pri la tradukado de poemoj. La Esperanta prozodio kaj
rimtekniko estas detale ellaborita, kaj oni devas obei giajn regulojn.
Certe, ili multe diferencas disde la hungaraj regulioj, kiuj estas pli elas-
taj, ol la Esperantaj. Jen, nur sola ekzemplo: haza — soha en la hunga-
ra rimas, dum en Esperanto e kato — kapo ne estas rimo, kvankam
la Ci-lasta vortparo multe pli proksimas lai sonstrukturo. Elektante
rimojn — kaj ritmojn — ne fidu do viajn iom tro toleremajn hungarajn
orelojn, sed zorge trastudo tiujn Ci du verkojn de Kalocsay, kaj obeu
liajn konkludojn: ili ne plu estas proponoj de bona poeto, sed normoj,
--sankciitaj de preskatt duonjarcenta tradicio.

La libron Lingvo Stilo Formo, en kiu aperis tiuj ¢i studoj, antau
preskaii du jardekoj donacis al mi Kalocsay kun ia dedico »»pOr timi-
go kaj kuragigo. Ankai tiu ¢i kajero havas la saman celon. Gi dezi-
ras fortimigi tiujn, kiuj sen kono de la elementaj prozodiaj kaj rim-
teknikaj reguloj arogas al si traduki verkojn de grandaj poetoj, kai ku-
ragigo por tiuj, kiuj ne Sparas tempon kaj penadon por ellerni tiom
el la arto de poemtradukado, kiom fakte estas ellernebla.

Hungara Vivo ka) aliaj eldonajoj de HEA bezonas bonajn tradukojn
el la hungara poezio. Sed konsciu, ke Kalocsay, Tarkony kaj aliaj
atingis tre altan nivelon, el kiu ne eblas cedi. Post ili oni rajtas traduki

nur almenatt bonege.
V. BENCZIK



